
Brahmavishnuprokta Maheshvarasutih

ப்³ரஹ்மாவிஷ்ணூப்ரோக்தா மஹேஶ்வரஸ்துதி:

(ஶிவரஹஸ்யாந்தர்க³தே ஈஶ்வராக்²யே)

ப்³ரஹ்மவிஷ்ணூ ஊசது: ।
அநாதி³தே³வ தே³வேஶ விஶ்வேஶ்வர மஹேஶ்வர ॥ 27.2॥
ஸர்வஜ்ஞ ஜ்ஞாநவிஜ்ஞாநப்ரதா³ஜ்ஞாநநிவர்தக ।
அநேககாந்திஸம்பந்ந அநந்தாஸநஸம்ஸ்தி²த ॥ 28॥
அநந்தஶக்திஸம்போ⁴க³ பரமேஶ நமோऽஸ்து தே ।
பராத்பர பராதீத உத்பத்திஸ்தி²திகாரண ॥ 29॥
ஸர்வார்த²த³ மஹாஶர்வ ஸர்வகார்யபராயண ।
ப³ஹுரூப மஹாரூப ஸர்வரூபாமரோத்தம ॥ 30॥
பஶுபாஶார்ணவாதீத மாயாஶக்திவிவர்ஜித ।
ஸ்வபா⁴வநிர்மலாமேய நிர்கு³ணாகாஶமத்⁴யக³॥ 31॥
யோக³ஸாங்க்²யை:து³ராபாத்மந்நிக³மாந்தைககோ³சர ।
நிரஞ்ஜந நிராதா⁴ர ஸ்வாதா⁴ர நிரூபப்லவ ॥ 32॥
ஸ்வபா⁴வபா⁴ஸகாமேய பா⁴ஸ்யபா⁴ஸகவர்ஜித ।
ஸர்வேந்த்³ரியாதி³ரஹித பா⁴வாபா⁴வவிவர்ஜித ॥ 33॥
நமஸ்தே ஶிவலிங்கா³ய அலிங்கா³ய நமோऽஸ்துதே ।
நமஸ்தே கு³ஹ்யலிங்கா³ய பரலிங்கா³ய லிங்கி³நே ॥ 34॥
நமஸ்தே தே³வலிங்கா³ய ஜ்யோதிர்லிங்கா³ய தே நம: ।
நமஸ்தே ஸூக்ஷ்மலிங்கா³ய பு³த்³தி⁴லிங்கா³ய தே நம:॥ 35॥
நம: பர்வதலிங்கா³ய பா⁴வலிங்கா³ய தே நம: ।
ஜக³த்காரணலிங்கா³ய ஜக³தாம் பதயே நம:॥ 36॥
நமோ ஹிரண்யலிங்கா³ய தி³வ்யலிங்கா³ய தே நம: ।
நமஸ்தே ருத்³ர மந்யோ ச உதோத இஷவே நம:॥ 37॥

ப்³ரஹ்மாவிஷ்ணூப்ரோக்தா மஹேஶ்வரஸ்துதி:

நமஸ்தே அஸ்து த⁴ந்வநே கராப்⁴யாம் தே நமோ நம: ।
யா தே ருத்³ர ஶிவாகோ⁴ரா தநூஸ்துப்⁴யம் நமோநம:॥ 38॥
நமோऽஸ்து நீலக்³ரீவாய ஸஹஸ்ராக்ஷாய தே நம: ।
ஸஹஸ்ரபாணயே துப்⁴யம் நமோ மீடு⁴ஷ்டமாய தே ॥ 39॥
கபர்தி³நே நமஸ்துப்⁴யம் காலாதீதாய தே நம: ।
நமஸ்தே ததஶூலாய விஜ்யாய த⁴நுஷே நம:॥ 40॥
(நமஸ்தே ததஶூலாய நமஸ்தே விஜ்யத⁴ந்வநே)॥ 40॥
ஹிரண்யபா³ஹவே துப்⁴யம் ஹிரண்யபதயே நம: ।
ஸேநாந்யே தே நமோ தே³வ தி³ஶாம் ச பதயே நம:॥ 41॥
நமஸ்தே ஹரிகேஶாய நமஸ்தே(த) உபவீதிநே ।
நமோ ப⁴வஸ்ய ஹேத்யை தே ஜக³தாம் பதயே நம:॥ 42॥
புஷ்டாநாம் பதயே ஶம்போ⁴ க்ஷேத்ராணாம் பதயே நம: ।
பஶூநாம் பதயே துப்⁴யம் பதீ²நாம் பதயே நம:॥ 43॥
ஆததாயிந் நமஸ்துப்⁴யம் வநாநாம் பதயே நம: ।
நமஸ்தே ரோஹிதாயாத² வ்ரு’க்ஷாணாம் பதயே நம:॥ 44॥
நமஸ்தே மந்த்ரிணே தே³வ கக்ஷாணாம் பதயே நம: ।
ஓஷதீ⁴நாம் ச பதயே நமஸ்தேऽஸ்து பு⁴வந்தயே ॥ 45॥
உச்சைர்கோ⁴ஷாய ச நம: பத்தீநாம் பதயே நம: ।
ஸத்வாநாம் பதயே துப்⁴யம் த⁴ந்வநாம் பதயே நம:॥ 46॥
ஸஹமாநாயம் ஶாந்தாய ஶம்ப⁴வே தே மயோபு⁴வே ।
ஆதீ⁴நாம் பதயே துப்⁴யம் வ்யாதீ⁴நாம் பதயே நம:॥ 47॥
பி⁴ஷஜே ப⁴வரோகா³ணாம் ப்ரத²மாய ப்ரமாதி²நே ।
ககுபா⁴ய நமஸ்துப்⁴யம் நமஸ்தேऽஸ்து நிஷங்கி³ணே ॥ 48॥
ஸேநாநாம் பதயே துப்⁴யம் வநாநாம் பதயே நம: ।
தஸ்கராணாம் ச பதயே நமஸ்துப்⁴யம் பிநாகிநே ॥ 49॥
வஞ்சதே ப⁴க்திஹீநாநாம் நமஸ்தே பரிவஞ்சதே ।
ஸ்தா²யூநாம் பதயே துப்⁴யம் நமஸ்தேऽஸ்து நிசேரவே ॥ 50॥

அரண்யாநாம் ச பதயே நம உஷ்ணீஷிணே விபோ⁴ ।
தா⁴வதே ப்⁴ரமதே தே³வ ஆஸீநாய ஸ்தி²தாய தே ॥ 51॥
ஶயாநாய ஸுஷுப்தாய ஜாக்³ரதே தே நமோ நம: ।
நம: ஸோமாய ஶாந்தாய பீ⁴மாயாத² ப⁴வாய ச ॥ 52॥
தாம்ராய அருணாயாத² ஶிவாய ச நமோநம: ।
உக்³ராய ஶங்கராயாத² ஶம்ப⁴வே தே நமோ நம:॥ 53॥
ஶர்வாய ஸர்வரூபாய நம:ஸர்வக³தாய ச ।
ஆவயோ: பதயே சைவ ஜக³தாம் பதயே நம:॥ 54॥
॥ இதி ஶிவரஹஸ்யாந்தர்க³தே ப்³ரஹ்மாவிஷ்ணூப்ரோக்தா மஹேஶ்வரஸ்துதி:
ஸம்பூர்ணா ॥
- ॥ ஶ்ரீஶிவரஹஸ்யம் । ஈஶ்வராக்²ய: த³ஶமாம்ஶ: । அத்⁴யாய: 41 லிங்கோ³த்³ப⁴வ: ।
27.2-54॥

- .. shrIshivarahasyam . IshvarAkhyaH dashamAMshaH . adhyAyaH 41 li NgodbhavaH .

27.2-54..

Notes:

Brahmā ப்³ரஹ்மா and Viṣṇu விஷ்ணு eulogize Maheśvara மஹேஶ்வர as they are awed

by the appearance of Śivaஶிவ in form of the Jvālāliṅgaஜ்வாலாலிங்க³ whose beginning
and end they had not been able to detect.

